
বা উষ্ঠানে প্রবেশ করিলেন না। যখন এই সকল ভূমি তর্কালঙ্কার মহাশয়কে দান করিয়াছেন, তখন তিনি স্বয়ং বা তাহার উত্তরাধিকারীগণ ভবিষ্যতে কেহ কখন সেই সীমামধ্যে পদার্পণ করিলে পতিত হইতে হইবে, কাজেই অন্তস্থানে একটি নিম্ব বৃক্ষতলে দাড়াইয়া রহিলেন ; কিন্তু অমরেন্দ্রনাথ তর্কালঙ্কারের ব্রহ্মস্ব বৃত্তিতে প্রবেশ করিয়াছেন দেখিয়া বড় কষ্ট পাইলেন, শেষ দীর্ঘশ্বাস ত্যাগ করিয়া সত্বর অমরেন্দ্রনাথকে তাহার নিকট আনিতে বলিলেন ; তাহার আগমন বার্তা শুনিবামাত্র তর্কালঙ্কার মহাশয় নিকট আসিয়া কহিলেন, “কোন চিস্তা নাই, সামায়ু একটু ব্যথা হইয়াছে মাত্র, সপ্তাহ মধ্যে আরোগ্য হইবে।” আশুতোষ বাবু কহিলেন “সে মহাশয়ের আশীৰ্ব্বাদ—এখন আর একটি অনিষ্ট দেখিতেছি। . আপনি স্মরণ করিয়া দেন নাই যে, এ স্থান আমাদের প্রবেশ নিষিদ্ধ ; অমরেন্দ্রকে কেন আপনার অধিকারের মধ্যে যাইতে অনুমতি দিলেন ?” তর্কালঙ্কারের হাসি রাখিতে জায়গা নাই, একটি বচন পাঠ করিলেন ও কহিলেন, “ইহার আর দ্বিগুণ স্থান দান করিলেই ত প্রায়শ্চিত্ত হইতে পারে।”. আপাততঃ আশুতোৰ বাবু কোন উত্তর দিলেন না।
এদিকে অমরেন্দ্র নাথ শয্যা ত্যাগ করিয়া শিবিকাতে উঠিতে ইচ্ছা করিতে ছেন, আবার মনে মনে এ চিরস্মরণীয় স্থান ত্যাগ করিতেও অনিচ্ছুক ; কাতরভাবে বলিলেন “এই ব্যথার স্থানটি আর একবার ধুইয়া ভাল করে বান্ধিয়া লইলে ভাল হয়, কে বান্ধিবে ? গঙ্গু তুমি পাবিবে ? তোমার নিতান্ত কোমল হাত ।” আমি কহিলাম, “এই মুক্তকেশী দিদির হাত আরও কোমল, দিদি দাও তো।” উভয়ের মনের মত কথা হইল বলিয়া বোধ হইল। মুক্তকেশীর সুকুমার হস্ত দ্বারা আহতস্থান ধৌত হইল। বস্ত্র বন্ধন সমাধা হইলে অমরেন্দ্ৰ ভাবিলেন, “আর ব্যথা নাই,” বসিলেন, দাড়াইলেন, তুই এক পদ চলিলেন ; আবার কহিলেন “কেমন বন্ধন ? খুলে গেল।” আমি কহিলাম, মুক্তকেশী দিদি আবার বেন্ধে । দাও । এবার অমরেন্দ্রনাথ দণ্ডায়মান, মুক্তকেশী পদতলে উপবিষ্ট ; কোমল হস্তযুগলে পাদস্পর্শ করিয়া শুভ্র বস্ত্রাংশ বন্ধন করিতেছেন। বোধ হইতেছে যেন চন্দ্রশেখরের পদপার্শ্বে মোহিনী মূৰ্ত্তিধারিণী উমামুন্দরী মৰ্ত্তে অবতীর্ণ। এমন ক্রমান শ্ৰীমতীর এক স্থানে মিলন বিরল। এখন বন্ধন শেষ হইল, মনেও মন বাধা পড়িল, অমরেন্দ্রনাথ পান্ধিতে শুইলেন, তর্কালঙ্কার আশীৰ্ব্বাদ করিলেন, ও ভ্রু উত্তোলন করিয়া কহিতে লাগিলেন।
ধেস্থবৎস প্রযুক্ত বৃষ, গজ, তুরগ, দক্ষিণে তপ্ত বছি। দিব্য স্ত্রী, পূর্ণ কুণ্ড, দ্বিজ ৰূপ গণিকা পুষ্প মালা পতাকা ।

